
Novac za male 
 genijalce

   Danilova i Vjerina prva štednja



4

  Upoznaj junake

  Oboji njihovu odjeću.

Ovo su Danilo i Vjera.
  Danas će naučiti šta je novac i kako ga čuvamo.

  Šta je novac?

   Oboji ga u zlatno.

Ovo je Perper. On je novčić – tvrd i okrugao.
Sa njim možemo kupovati.

Ovo je Perunka. 
Ona je novčanica - od papira i šuška kada je 

dodirneš.

 Oboji je tvojom omiljenom bojom.

Ovo je kartica Premium.
Ona pomaže mami i tati da koriste svoj novac iz 

banke. Kao mali ključ – otključava novac.

 Oboji karticu istom bojom kao što
  je kartica tvoje mame ili tate.

Novac NE raste na   
drvetu.

Na drvetu raste voće.

  Oboji ono što je tačno.

Odrasli rade
 različite poslove.

Neko je učiteljica, 
neko vatrogasac ili policajac.

 Neko liječi, 
neko prodaje, a neko

 gradi.

Tako zarađuju novac za
 svoju porodicu.

Spoji osobu i
 njen posao.

Možeš i ti da   
zaradiš i čuvaš novčiće.

     Kada Danilo i Vjera pomažu kod kuće, mogu
zaraditi novčiće kao nagradu zato što su vrijedni.

Da li ćeš danas složiti svoje
  igračke i zaraditi novčić?

A gdje čuvamo novac?

Novac čuvamo da se ne izgubi. 
Može biti u novčaniku, kasici ili banci.

Zaokruži gdje sve
vidiš novac.

Novac možemo da čuvamo  u novčaniku.
Novčanik nosimo u džepu.

Oboji novčanik u tvoju
 omiljenu boju.

Može da se čuva i u ovoj kasici.

Spoji tačkice.

Danilo čuva novčiće u kasici.
Vjera se raduje jer kasica polako postaje punija.

Nacrtaj još dva novčića.

A tata i mama čuvaju u banci.
Banka je sigurna kasica za novac.

Oboji veliku zgradu
 banke narandžastom bojom.

Kada tati i mami treba novac iz banke, tata i mama 
odu do bankomata i ubace karticu Premium.

Bankomat je mašina koja tati i mami vraća novac 
koji su ostavili da čuvaju u banci. 

Oboji dugmiće različitim
 bojama.

   Kartica nije čarobni ključ 
          za dobijanje novca. 

Ona samo pomaže da uzmemo ili platimo novcem 
koji smo ostavili da čuvamo u banci.

Oboji ono što je tačno.

Provedi novčić Perper do kasice ako želiš da štediš
ili do prodavnice ako želiš da potrošiš za sladoled ili 

do banke ako želiš da ga čuvaš.

TROŠIMO
 u prodavnici.

Prvo kupujemo ono što 
nam treba, 

a onda ono što želimo.



22

Hljeb, voda i jakna su stvari koje nam trebaju.
Lopta i slatkiš su stvari koje želimo.

Oboji plavom bojom ono što ti treba, a 
crvenom ono što želiš da kupiš.

Nacrtaj ono što ti želiš  da 
kupiš.

ŠTEDNJA

Da bi kupio ono što želiš,
moraš prvo da čuvaš i 

štediš novčiće i
 novčanice.

Nađi ili napravi kasicu. Može biti kutija. Može biti i 
neka teglica. Počni da čuvaš novčiće u njoj.

Kada čuvaš novac – ti štediš.
 Da kupiš ono što želiš.

Nemoj odmah da potrošiš.

Nacrtaj kasicu koju si 
napravio.

Neki novčići su se izgubili.
Danilo ih je pronašao.

Oboji svaki novčić koji je 
Danilo našao.

Sve novčiće koje si našao 
nacrtaj u tvojoj kasici.

Kasica je puna!
Bravo! 

..ali novcem ne možemo
   sve kupiti.

Novac nam pomaže da lakše i ljepše 
živimo. Ali neke stvari – kao što su 
zagrljaj, sreća, ljubav – ne možemo 
kupiti i ne treba nam novčić za to.

Možemo da dijelimo.
Tako što ćemo da damo drugima ono što imamo, da 

ih obradujemo.

Možemo da čuvamo stvari koje
 imamo.

Tako ne trošimo novac na iste stvari.
Možemo kupiti nešto drugo.

A možemo i mijenjati stvari sa
 drugarima.

Razmjena je zabavna! Ja tebi — ti meni!
Kao što možeš da razmjenjuješ novac za nešto što ti 

treba ili nešto što želiš.

A sad malo ti...

Nacrtaj za šta želiš da čuvaš i
uštediš novac za 10 dana.

Svakog dana kada ubaciš novčić u kasicu, oboji jedan 
krug.

Bravo, mali štedišo!

Ti sada znaš kako se 
 novac zarađuje,

 čuva, štedi i pažljivo troši. 

Mali kviz

Da vidimo šta smo naučili…

Zaokruži i oboji gdje se čuva 
novac.

Oboji lijepo ponašanje.

Ispričaj mami ili tati šta si 
naučio/la!

Šta je novac?
Šta je banka?

Šta je bankomat?
Šta je štednja?

Čemu služi kartica
 Premium?

Zašto štediš?

BRAVO!
Sve si tačno odgovorio/la. 

